
გააცოცხლე სასწავლო რესურსები პორტალების    გამოყენებით

,,კომპიუტერი რომ არ გამოეგონებინათ როგორც 
უნივერსალური ტექნიკური მოწყობილობა, ის უნდა 
შექმნილიყო სპეციალურად განათლების მიზნებისათვის“
ენტონი მალანი

     ციფრული ტექნოლოგიები ცოდნის კონსტრუირების  ხელშემწყობი მნიშვნელოვანი კომპონენტია. მკვლევარი პედაგოგის ზრუნვის საგანია სწავლების ახალი გზების და საშუალებების კვლევა–ძიება, რომელიც შესაბამისი იქნება საერთო საგანმანათლებლო სტანდარტებთან. განათლების პროცესი   ციფრული ტექნოლოგიების გარეშე ნაკლებად საინტერესო იქნებოდა, ნებისმიერ დაინტერესებულ პირს აძლევს შესაძლებლობას ჩაერთოს ონლაინ კონფერენციაში, ფორუმში, გაიაროს ონლაინ ტრენინგი, შექმნას ელექტრონული პორტფოლიო,  ციფრული მულტიმედია (აუდიო,  ვიდეო პრეზენტაცია, ელექტრონული ქვიზი, კომიქსი, ანიმაცია) რესურსი,  დაგეგმოს და განახორციელოს ინოვაციური გაკვეთილი, სასწავლო პროექტი, გამოიყენოს  შებრუნებული საკლასო ოთახის მოდელი. ციფრული ტექნოლოგიები სასწავლო პროცესს უზრუნველყოფს: საგაკვეთილო სასწავლო და მეთოდიკური მასალებით;  მასწავლებელსა და მოსწავლეს, მშობელს  შორის უკუკავშირით; საინფორმაციო და საცნობარო სისტემების მისაწვდომობით, ელექტრონული ბიბლიოთეკით,  ელექტრონული გაზეთის, ჟურნალის ინფორმაციული რესურსებით, შესაძლებელია მოსწავლეთა ინდივიდუალური სასწავლო საჭიროებების დადგენა და  ცოდნის ელექტრონული შეფასება, ელექტრონული  დავალების, ფორუმის, ჩეთის,  ჯგუფის  შექმნა და მოსწავლეებთან გაზიარება სოციალური ქსელით, ელექტრონული ფოსტით,  ელექტრონული პლატფორმის და სხვადასხვა ვებ-ინსტრუმენტების გამოყენებით. 

